
Հայաստանի Հանրապետության քաղաքացիական օրենսգրքի 63-րդ հոդվածի,  64-րդ հոդվածի 2-րդ մասերի և «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» ենթակետի պահանջներին  համապատասխան`  Հայաստանի  Հանրապետության  կառավարությունը          ո ր ո շ ու մ  է. 

1. Երևանի քաղաքապետարանի «Երևանի թիվ 7 արհեստագործական ուսումնարան» պետական ոչ առևտրային կազմակերպությունը միացման ձևով վերակազմակերպել` միացնելով  Երևանի քաղաքապետարանի «Երևանի թիվ 9 արհեստագործական ուսումնարան» պետական ոչ առևտրային կազմակերպությանը:

2. Հայաստանի Հանրապետության կրթության և գիտության նախարարության «Երևանի պետական արդյունաբերական քոլեջ» պետական ոչ առևտրային կազմակերպությունը միացման ձևով վերակազմակերպել` միացնելով «Հայաստանի պետական ճարտարագիտական համալսարան» պետական ոչ առևտրային կազմակերպությանը:

3. Հայաստանի Հանրապետության կրթության և գիտության նախարարության «Երևանի Ա.Բակունցի անվան պետական մանկավարժական քոլեջ» պետական ոչ առևտրային կազմակերպությունը միացման ձևով վերակազմակերպել` միացնելով «Խ. Աբովյանի անվան հայկական պետական մանկավարժական համալսարան» պետական ոչ առևտրային կազմակերպությանը:

4. Հայաստանի Հանրապետության կրթության և գիտության նախարարության «Գյումրու պետական մանկավարժական քոլեջ» պետական ոչ առևտրային կազմակերպությունը միացման ձևով վերակազմակերպել` միացնելով «Գյումրու Մ. Նալբանդյանի անվան պետական մանկավարժական ինստիտուտ» պետական ոչ առևտրային կազմակերպությանը:

5. ՀՀ գյուղատնտեսության նախարարության «Սպիտակի պետական գյուղատնտեսական քոլեջ» պետական ոչ առևտրային կազմակերպությունը միացման ձևով վերակազմակերպել` միացնելով Հայաստանի Հանրապետության կրթության և գիտության նախարարության «Սպիտակի պետական  քոլեջ» պետական ոչ առևտրային կազմակերպությանը:

6. Հայաստանի Հանրապետության կրթության և գիտության նախարարության «Սիսիանի պետական հումանիտար քոլեջ» պետական ոչ առևտրային կազմակերպությունը միացման ձևով վերակազմակերպել` միացնելով Հայաստանի Հանրապետության կրթության և գիտության նախարարության «Սիսիանի պետական տնտեսագիտական քոլեջ» պետական ոչ առևտրային կազմակերպությանը` վերանվանելով Հայաստանի Հանրապետության կրթության և գիտության նախարարության «Սիսիանի պետական քոլեջ» պետական ոչ առևտրային կազմակերպության:

 7. Հայաստանի Հանրապետության կրթության և գիտության նախարարին և Հայաստանի Հանրապետության գյուղատնտեսության նախարարին` 

1) մինչև 2011 թվականի սեպտեմբերի 1-ը ավարտել ուսումնական հաստատությունների միացման ձևով վերակազմակերպումը, 

2) ապահովել գույքի հանձնման-ընդունման աշխատանքների կատարումը, համապատասխան հանձնման-ընդունման ակտերի կնքումն, ինչպես նաև միացման պայմանագրի և փոխանցման ակտի հաստատումը,

3) Սույն որոշումն ուժի մեջ մտնելուց հետո, երկամսյա ժամկետում, Հայաստանի Հանրապետության կառավարություն ներկայացնել առաջարկություններ` միացման ձևով վերակազմակերպված ուսումնական հաստատությունների շենքերի հետագա օգտագործման և (կամ) տնօրինման վերաբերյալ:


8. Հայաստանի Հանրապետության կրթության և գիտության նախարարին ապահովել`

  1) ուսումնական հաստատությունների գործունեության դադարման պետական գրանցումը` տվյալ կազմակերպության միջոցների հաշվին,

  2) ուսումնական հաստատությունների կանոնադրության մեջ սույն որոշումից բխող համապատասխան փոփոխության կատարումը, 

 3) միացման ձևով վերակազմակերպվող ուսումնական հաստատությունների ուսանողների հետագա ուսումնառությունը:

9. Առաջարկել Երևանի քաղաքապետին` ապահովել սույն որոշման 7-րդ և 8-րդ կետերով նախատեսված պահանջների կատարումը:

10. Հայաստանի Հանրապետության  կառավարության 2002 թվականի օգոստոսի 8-ի ««Հայաստանի պետական ճարտարագիտական համալսարան (Պոլիտեխնիկ)» պետական ոչ առևտրային կազմակերպության կանոնադրությունը հաստատելու մասին» N 1315-Ն որոշմամբ հաստատված կանոնադրության 3-րդ կետում լրացնել նոր պարբերություն հետևյալ բովանդակությամբ` ««Հայաստանի պետական ճարտարագիտական համալսարան (Պոլիտեխնիկ)» պետական ոչ առևտրային կազմակերպությունը «Երևանի պետական արդյունաբերական քոլեջ» պետական ոչ առևտրային կազմակերպության իրավահաջորդն է:»:

  11. Հայաստանի Հանրապետության  կառավարության 2002 թվականի հոկտեմբերի 24-ի   ««Խ. Աբովյանի անվան հայկական պետական մանկավարժական համալսարան» պետական ոչ առևտրային կազմակերպության կանոնադրությունը հաստատելու մասին» N 1813-Ն որոշմամբ հաստատված կանոնադրության 3-րդ կետի 2-րդ պարբերության  «ՀՊՄՀ-ի Երևանի հենակետային վարժարան» պետական ոչ առևտրային կազմակերպության»  բառերից հետո  լրացնել ««և Երևանի Ա.Բակունցի անվան պետական մանկավարժական քոլեջ» պետական ոչ առևտրային կազմակերպության»  բառերը:

 12. Հայաստանի Հանրապետության  կառավարության 2002 թվականի դեկտեմբերի 26-ի   ««Գյումրու Մ. Նալբանդյանի անվան պետական մանկավարժական ինստիտուտ» պետական ոչ առևտրային կազմակերպության կանոնադրությունը հաստատելու մասին» N 2175-Ն որոշմամբ հաստատված կանոնադրության 3-րդ կետում լրացնել նոր պարբերություն հետևյալ բովանդակությամբ` ««Գյումրու Մ. Նալբանդյանի անվան պետական մանկավարժական ինստիտուտ» պետական ոչ առևտրային կազմակերպությունը «Գյումրու պետական մանկավարժական քոլեջ» պետական ոչ առևտրային կազմակերպության իրավահաջորդն է:»:


13. Հայաստանի Հանրապետության ֆինանսների նախարարին` Հայաստանի Հանրապետության կրթության և գիտության նախարարի և Երևանի քաղաքապետի կողմից ներկայացված հաշվարկների հիման վրա` սահմանված կարգով կատարել ծախսերի վերաբաշխում:


14. Սույն որոշումն ուժի մեջ է մտնում 2011  թվականի հունիսի 20-ից:

ՀՀ կրթության և գիտության նախարար Արմեն Աշոտյան

ՀԻՄՆԱՎՈՐՈՒՄ
ՀՀ կառավարության  որոշման նախագծի ընդունման վերաբերյալ
1. Անհրաժեշտությունը 

ՀՀ կառավարության որոշման նախագծի ընդունումը պայմանավորված է «Հայաստանի Հանրապետության նախնական մասնագիտական (արհեստագործական) և միջին մասնագիտական կրթության զարգացման հայեցակարգի ու Հայաստանում մասնագիտական կրթության բարեփոխումների 2009-2011 թվականների միջոցառումների ծրագրին և ժամանակացույցին հավանություն տալու մասին» ՀՀ կառավարության 2008 թվականի դեկտեմբերի 18-ի նիստի N 51 արձանագրային որոշման պահանջներով և ՀՀ Նախագահի 2010 թվականի դեկտեմբերի 18-ի N ՆՀ-313-Ն հրամանագրով հաստատված  «Հայաստանի Հանրապետության և Եվրոպական Միության միջև «Մասնագիտական կրթության և ուսուցման (ՄԿՈՒ) բարեփոխման շարունակության և զբաղվածության հայեցակարգի մշակում» ծրագրի ֆինանսավորման համաձայնագրի»  պայման 4-ի 4.1 կետով, համաձայն որի, նախատեսված է վերանայել մասնագիտական ուսումնական հաստատությունների առկա համակարգը` գոյություն ունեցող ուսումնական հաստատությունների թիվը նվազեցնելով առնվազն 10 տոկոսով: 

2. Ընթացիկ իրավիճակը և խնդիրները  

Հայաստանի Հանրապետության նախնական մասնագիտական (արհեստագործական)  և միջին մասնագիտական մի շարք վերակազմակերպվող ուսումնական հաստատությունների ցանկում ընդգրկված ուսումնական հաստատությունների առկա վիճակը`

1) Երևանի N 7 արհեստագործական ուսումնարանը տեղավորված է հարմարեցված շենքում, նախկինում այն ծառայել է որպես հանրակացարան: Շենքի մի հատվածը բնակեցված է փախստական բնակիչներով, չունի սպորտ դահլիճ և մարզահրապարակ:

Պատրաստվող մասնագիտությունները պահանջարկված չեն աշխատաշուկայում: Երևանի N 9 արհեստագործական ուսումնարանն ունի շենքային համալիր և գործում է նույն համայնքում: Ուսումնական հաստատությունն ունի ուսումնական գործընթացը կազմակերպելու համար բոլոր անհրաժեշտ պայմանները: Շենքը նախատեսված է 620 ուսանողի համար, ինչը հնարավորություն է տալիս իրականացնել երկու ուսումնական հաստատությունների միավորման գործընթացը: 
2) Երևանի պետական արդյունաբերական քոլեջը գործում է ք. Երևանի, Մանանդյան 36 հասցեում: Ուսումնական հաստատությունում ուսուցանվում է այնպիսի մասնագիտություններ, որոնք  գրեթե կրկնվում են Հայաստանի պետական ճարտարագիտական համալսարանում ուսուցանվող մասնագիտությունների հետ, տարբերությունը կրթական ծրագրերի մակարդակներն են: Միավորումը հնարավորություն կընձեռի բարձրացնել գործունեության արդյունավետությունը և ուսանողներին դյուրին ձևով իրենց ուսումը շարունակել ավելի բարձր կրթական ծրագրով` ապահովելով անձի շարունակական կրթությունը:

3) Երևանի Ա.Բակունցի անվան պետական մանկավարժական քոլեջում ուսուցանվում են մանկավարժական ուղղվածություն ունեցող մասնագիտություններ: Հայաստանի  աշխատաշուկայում տարեցտարի նվազում է միջին մասնագիտական կրթությամբ  մանկավարժ մասնագետների պահանջարկն, ինչից ելնելով նվազում է ուսանողների թիվը: 

 Միավորումը Խ. Աբովյանի անվան հայկական պետական մանկավարժական համալսարանին ուսումնական հաստատությանը կընձեռի նոր հնարավորություններ`

ա. քոլեջի մարդկային ռեսուրսների ավելի արդյունավետ օգտագործում,

բ. շարունակական կրթության ապահովում:

4) Սպիտակի պետական գյուղատնտեսական քոլեջը և Սպիտակի պետական քոլեջը գործում են տարածական առումով ոչ հեռու և ուսուցանվող որոշ մասնագիտություններ կրկնվում են: Շենքային պայմանները չեն բավարարում ուսումնական գործընթացը բնականոն կազմակերպելու  համար: Միավորումը  հնարավորություն կընձեռի մեկ տնօրինությամբ օպտիմալ կազմակերպել ուսումնական գործընթացը, ինչպես նաև բարելավել շենքային պայմանները:

5) Սիսիանի պետական հումանիտար քոլեջը մանկավարժական ուղղվածություն ունեցող ուսումնական հաստատություն է, որտեղ տարեցտարի նվազում է ուսանողների Nը` պայմանավորված Հայաստանի  աշխատաշուկայում միջին մասնագիտական կրթությամբ  մանկավարժ մասնագետների պահանջարկի նվազումով: Միաժամանակ, շենքի մի մասում տեղակայված է քաղաքապետարանի մի քանի բաժիններ, ինչը խաթարում է ուսումնական գործընթացի բնականոն գործունեությանը: 

Միավորումը Սիսիանի պետական տնտեսագիտական քոլեջին, որն ունի լավ շենքային պայմաններ, հնարավորություն կընձեռի մեկ տնօրինությամբ օպտիմալ կազմակերպել ուսումնական գործընթացը, իսկ անվան փոփոխության դեպքում հնարավոր կլինի փոխել հաստատության ուղղվածությունը, ներդնելով մարզի սոցիալ-տնտեսական զարգացմանն անհրաժեշտ նոր մասնագիտություններ:
6) Գյումրու պետական մանկավարժական քոլեջում ուսուցանվում են մանկավարժական ուղղվածություն ունեցող մասնագիտություններ: Հայաստանի  աշխատաշուկայում տարեց-տարի նվազում է միջին մասնագիտական կրթությամբ  մանկավարժ մասնագետների պահանջարկն, ինչից ելնելով նվազում է ուսանողների թիվը: 

Քոլեջի միավորումը Գյումրու Մ. Նալբանդյանի անվան պետական մանկավարժական ինստիտուտին կընձեռի նոր հնարավորություններ`

ա. քոլեջի մարդկային ռեսուրսների ավելի արդյունավետ օգտագործում,

բ. շարունակական կրթության ապահովում:

 3. Տվյալ բնագավառում իրականացվող քաղաքականությունը 

ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում  չի ակնկալվում:

4. Կարգավորման նպատակը և բնույթը

Սույն որոշման ընդունման դեպքում կբարելավվի Հայաստանի Հանրապետության նախնական մասնագիտական (արհեստագործական)  և միջին մասնագիտական կրթության և ուսուցման որակը` պետական կրթական չափորոշիչների և ծրագրերի պահանջներին համապատասխան:

5. Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավված են եղել ՀՀ շահագրգիռ գերատեսչությունները, գործատուներին ներկայացնող կազմակերպությունները, քաղաքապետարանը, մարզպետարանները, ինչպես նաև Հայաստանի Հանրապետության նախնական մասնագիտական (արհեստագործական)  և միջին մասնագիտական մի շարք վերակազմակերպվող ուսումնական հաստատությունների ցանկը քննարկվել է Մասնագիտական կրթության և ուսուցման ազգային խորհրդի (ՄԿՈՒԶԱԽ) նիստում: 

6. Ակնկալվող արդյունքը

Սույն որոշման ընդունման արդյունքում կբարձրանա ուսումնական հաստատության կառավարման արդյունավետությունը, կբարելավվեն շենքային պայմանները, կվերանայվեն պատրաստվող մասնագիտությունները` հնարավորություն ստեղծելով մեկ հաստատության ներսում ապահովել արհեստագործական և միջին մասնագիտական կրթական ծրագրերի իրականացումը:
Արմեն Աշոտյան
ՏԵՂԵԿԱՆՔ
Հայաստանի Հանրապետության կառավարության որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության 
բացակայության մասին
ՀՀ կառավարության  որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման 
բացակայության մասին
ՀՀ կառավարության   որոշման նախագծի ընդունումը Հայաստանի Հանրապետության պետա​կան բյուջեում ծախսերի և եկամուտների էական ավելացում կամ նվազեցում չի առաջացնում:

ԱՄՓՈՓԱԹԵՐԹ
ՀՀ կառավարության  որոշման նախագծի ընդունման վերաբերյալ 

դիտողությունների և առաջարկությունների վերաբերյալ
	NN
	Առարկության, առաջարկության հեղինակը, Գրության ստացման ամսաNը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն

	1
	2
	3
	4

	1.
	ՀՀ ԿԱ անշարժ գույքի կադաստրի պետական կոմիտե, 2011-04-19 N  05/7834-11 գրություն
	Առաջարկություններ և դիտողություններ չունի
	
	

	2.
	Երևանի քաղաքապետարան, 2011-04-27, 02/12-10512-հ գրություն 
	Նախագծում Երևան քաղաքապետին պետք է տրվի ոչ թե հանձնարարական, այլ կարող է տրվել առաջարկություն: 
	Ընդունված է 
	Կատարվել է համապատասխան փոփոխություն և լրացվել է նոր կետ

	3.
	ՀՀ ԿԱ պետական գույքի կառավարման վարչություն, 2011-04-21 N  07/7957-11 գրություն
	Նախագծում ներառել միացման ձևով վերակազմակերպման արդյունքում ազատված շենքերի /տարածքների/ հետագա տնօրինման վերաբերյալ դրույթ:  
	Ընդունված է 
	Որոշման նախագծում լրացվել է նոր կետ:

	4.
	ՀՀ ֆինանսների նախարարություն, 2011-04-27 N 034/8351-11 
գրություն
	Նախագծի 5-րդ կետում “1315-Ն” Nը փոխարինել “1813-Ն” թվով:


	Ընդունված է 
	Կատարվել է համապատասխան փոփոխություն

	5.
	ՀՀ գյուղատնտեսության նախարարություն, 2011-04-21 N 032/7942-11 գրություն
	Վերանայել ՀՀ գյուղատնտեսության նախարարության «Սպիտակի պետական գյուղատնտեսական քոլեջ» ՊՈԱԿ-ի միացման ձևով վերակազմակերպելու հարցը՝ հետևյալ նկատառումներով.

1. ՀՀ
Լոռու մարզի Սպիտակի տարածաշրջանում տնտեսության  առաջատար ճյուղը գյուղատնտեսությունն է, որի զարգացումը հնարավորություն կընձեռի բարձրացնել տարածաշրջանի պարենային ապահովածության մակարդակը:  Տարածաշրջանի գյուղատնտեսության և վերամշակող արտադրության  համար մասնագետների պատրաստման  գործում կարևորվում է ՀՀ գյուղատնտեսության նախարարության «Սպիտակի պետական գյուղատնտեսական քոլեջ» ՊՈԱԿ-ի դերը:

2. 
Քոլեջում սովորում են ոչ միայն Սպիտակի, ՀՀ Լոռու մարզի մյուս տարածաշրջանների, այլև  ՀՀ Արագածոտնի մարզի  Ապարանի տարածաշրջանի ուսանողներ, որի շնորհիվ բավարարվում է տվյալ մարզերի և տարածաշրջանների գյուղատնտեսական կրթությամբ կադրերի նկատմամբ պահանջարկը:

3. Քոլեջը համագործակցում է գերատեսչական ենթակայության տակ գտնվող գիտական և այլ կազմակերպությունների, ոլորտի տնտեսավարող սուբյեկտներին խորհրդատվական ծառայություններ մատուցող կազմակերպությունների, մասնավորապես՝ Լոռու գյուղատնտեսության աջակցության մարզային կենտրոնի /ԳԱՄԿ/ հետ: Համատեղ կազմակերպվում են խորհրդատվական ծառայությունների մատուցման, վերապատրաստման դասընթացներ և սեմինարներ, որը նպաստում է ֆերմերների և քոլեջի դասախոսների մասնագիտական գիտելիքների խորացմանը:
	Ընդունված չէ
	Քոլեջների միավորումը չի ենթադրում, որ հետագայում չեն ուսուցանվելու գյուղատնտեսական ոլորտի մասնագիտություններ: Սպիտակի պետական քոլեջը չունենալով մասնագիտական ուղղվածություն` կպատրաստի տարածաշրջանին անհրաժեշտ տարբեր մասնագետներ, այդ թվում նաև գյուղատնտեսական` պահպանելով և զարգացնելով Սպիտակի պետական գյուղատնտեսական քոլեջի կողմից ձեռք բերված հաջողությունները և շարունակելով արդյունավետ  համագործակցությունը շահագրգիռ մարմինների հետ:

	6. 
	ՀՀ արդարադատության նախարարություն, 2011-05-05 N 01/2727-11 գրություն
	1. Նախագծի 2-րդ և 3-րդ կետերում «Երևանի քաղաքապետին» բառերից առաջ անհրաժեշտ է լրացնել «առաջարկել» բառը, քանի որ Հայաստանի Հանրապետության Նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» N ՆՀ-174-Ն հրամանագրի պահանջների համաձայն Հայաստանի Հանրապետության կառավարությունը չի կարող հանձնարարականներ տալ Երևանի քաղաքապետին:
2. Նախագծի 2-րդ կետի 3-րդ ենթակետում «երկամսյա ժամկետում» բառերից առաջ անհրաժեշտ է լրացնել «Սույն որոշումն ուժի մեջ մտնելուց հետո» բառերը:
	Ընդունված է 
	Կատարվել է համապատասխան փոփոխությունները և լրացվել է նոր կետ

























































































































































